
ಗೇಹಂ ನಾಕತಿ ಗರ್ವಿತಃ ಪ್ರಣಮತಿ ಸ್ತ್ರೀಸಂಗಮೋಮೋಕ್ಷತಿ
ದ್ವೇಷೀ ಮಿತ್ರತಿ ಪಾತಕಂ ಸುಕೃತತಿ ಕ್ಷ್ಮಾವಲ್ಲಭೋ ದಾಸತಿ .

ಮೃತ್ಯುರ್ವೈದ್ಯತಿ ದೂಷಣಂ ಸುಗುಣತಿ ತ್ವತ್ಪಾದಸಂಸೇವನಾ-
ತ್ತ್ವಾಂ ವಂದೇ ಭವಭೀತಿಭಂಜನಕರೀಂ ಗೌರೀ ಗಿರೀಶಪ್ರಿಯಾಂ .. 36/34..

ಆದ್ಯೈರಗ್ನಿರವೀಂದುಬಿಂಬನಿಲಯೈರಂಬ ತ್ರಿಲಿಂಗಾತ್ಮಭಿ-

ರ್ಮಿಶ್ರಾರಕ್ತಸಿತಪ್ರಭೈರನುಪಮೈರ್ಯುಷ್ಮತ್ಪದೈಸ್ತೈತ್ರಿಭಿಃ .
ಸ್ವಾತ್ಮೋತ್ಪಾದಿತ (ಆತ್ಮೋದ್ಭಾಸಿತ) ಕಾಲಲೋಕನಿಗಮಾವಸ್ಥಾಮರಾದಿ-

ತ್ರಯೈರುದ್ಭೂತಂ (ತ್ರಯಂ ತದ್ಭೂತಂ) ತ್ರಿಪುರೇತಿ ನಾಮ ಕಲಯೇಯಸ್ತೇ ಸ
ಧನ್ಯೋ ಭವೇತ್ .. 37/35..

ಆದ್ಯೋ ಜಾಪ್ಯತಮಾರ್ಥವಾಚಕತಯಾ ರೂಢಸ್ಸ್ವರಃ ಪಂಚಮ-

ಸ್ಸರ್ವೋತ್ಕೃಷ್ಟತಮಾರ್ಥವಾಚಕತಯಾ ವರ್ಣಃ ಪವರ್ಣಾತ್ಮಕಃ (ಪವರ್ಗಾಂತಕಃ) .
ವಕ್ತ್ರತ್ವೇನ ಮಹಾವಿಭೂತಿಸರಣಿಸ್ತ್ವಾಧಾರಗೋಹೃದ್ರತೋ
ಭ್ರೂಮಧ್ಯೇ ಸ್ಥಿತ ಇತ್ಯತಃ ಪ್ರಣವತಾಂ ತೇ ಗೀಯತೇಽಮ್ಬಾಗಮೈಃ .. 38/36..
ಗಾಯತ್ರೀ ಸಶಿರಾ ತುರೀಯಸಹಿತಾ ಸಂಧ್ಯಾತ್ರಯೀ ತ್ವಾ(ತ್ಯಾ)ಗಮೈ-
ರಾಖ್ಯಾತಾ ತ್ರಿಪುರೇ ತ್ವಮೇವ ಮಹತಾಂ ಶರ್ಮಪ್ರದಾ ಕರ್ಮಣಾಂ .

ತತ್ತದ್ದರ್ಶನಮುಖ್ಯಶಕ್ತಿರಪಿ ಚ ತ್ವಂ ಕರ್ಮಬ್ರಹ್ಮೇಶ್ವರೀ
ಕರ್ತಾಹಂ ಪುರುಷೋ ಹರಿಶ್ರ ಸವಿತಾ ಬುದ್ಧಶ್ಶಿವಸ್ತ್ವಂ ಗುರುಃ .. 39/37..
ಅನ್ನಪ್ರಾಣಮನಃ ಪ್ರಬೋಧಪರಮಾನಂದೈಶ್ಶಿರಃಪಕ್ಷಯು-
ಕ್ಪುಚ್ಛಾತ್ಮಪ್ರಕಟೈರ್ಮಹೋಪನಿಷದಾಂ ವಾಕ್ಯೈಃ ಪ್ರಸಿದ್ಧೀಕೃತೈಃ .
ಕೋಶೈಃ ಪಂಚಭಿರೇಭಿರಂಬ ಭವತೀಮೇತತ್ಪ್ರಲೀನಾಮಿತಿ
ಜ್ಯೋತಿಃಪ್ರಜ್ವಲದುಜ್ಜ್ವಲಾತ್ಮಚಪಲಾಂಯೋ ವೇದ ಸ ಬ್ರಹ್ಮವಿತ್ .. 40/38..

ಸಚ್ಚಿತ್ತತ್ವಮಸೀತಿ ವಾಕ್ಯವಿದಿತೈರಧ್ಯಾತ್ಮವಿದ್ಯಾ ಶಿವೇ
ಬ್ರಹ್ಮಾಖ್ಯೈರತುಲಪ್ರಭಾವಜನಕೈಸ್ತತ್ವೈಸ್ತ್ರಿಭಿಸ್ಸದ್ಗುರೋಃ .
ತ್ವದ್ರೂಪಸ್ಯ ಮುಖಾರವಿಂದಕುಹರಾತ್ಸಂಪ್ರಾಪ್ಯ ದೀಕ್ಷಾಮತೋ
ಯಸ್ತ್ವಾಂ ವಿಂದತಿ ತತ್ತ್ವತಸ್ತ(ಸ್ತ್ವ)ದಹ(ಮಹ)ಮಿತ್ಯಾರ್ಯೇ ಸ ಮುಕ್ತೋ ಭವೇತ್
.. 41/39..

ಸಿದ್ಧಾಂತೈರ್ಬಹುಭಿಃ ಪ್ರಮಾಣಗಣಿತೈರ(ತೈಲ)ನ್ಯೈರವಿದ್ಯಾತಮೋ-
ನಕ್ಷತ್ರೈರಿವ ಸರ್ವಮಂಧತಮಸಂ ತಾವನ್ನ ನಿರ್ಭಿದ್ಯತೇ .

ಯಾವತ್ತೇ ಸವಿತೈವ ಸಮ್ಮತಮಿದಂ ನೋದೇತಿ ವಿಶ್ವಾಂತರೇ
ಜಂತೋರ್ಜನ್ಮನಿವಾರಣೈಕಭಿದುರಂ ಶ್ರೀಶಾಂಭವಿ ಶ್ರೀಶಿವೇ .. 42/40..

ಆತ್ಮಾಸೌ ಸಕಲೇಂದ್ರಿಯಾಶ್ರಯಮತೋ(ನೋ)ಬುದ್ಧ್ಯಾದಿಭಿಶ್ಶೋಚಿತಃ
ಕರ್ಮಾಬದ್ಧತನುರ್ಜನಿಂಚ ಮರಣಂ(ರಮಣಂ)ಪ್ರಾಪ್ನೋತಿ ಯತ್ಕಾರಣಾತ್ .

ಯತ್ತೇ (ತತ್ತೇ)ದೇವಿ ಮಹಾವಿಲಾಸಲಹರೀವಿದ್ಯಾಯುಧಾ(ಸುಧಾ)ನಾಂ ಜಯ-

ಸ್ತಸ್ಮಾತ್ತ್ವಾಂ ಗುರುಮಭ್ಯುಪೇತ್ಯ ಕಲಯೇ ತ್ವಾಮೇವ ಚೇನ್ಮುಚ್ಯತೇ .. 43/41..

ನಾನಾಯೋನಿಸಹಸ್ರಸಂಭವವಶಾಜ್ಜಾತಾ ಜನನ್ಯಃ ಕತಿ
ಪ್ರಖ್ಯಾತಾ ಜನಕಾಃ ಕಿಯಂತ ಇತಿ ಮೇ ಸತ್ಸ್ಯಂತಿ(ಸೇತ್ಸ್ಯಂತಿ)ಚಾಗ್ರೇ ಕತಿ .

ತ್ರಿಪುರಾಂಬಿಕಾಮಹಿಮ್ನಸ್ತೋತ್ರಂ

ಏತೇಷಾಂ ಗಣನೈವ ನಾಸ್ತಿ ಮಹತಸ್ಸಂಸಾರವಾರಾನ್ನಿಧೇ-
ರ್ಭೀತಂ ಮಾಂ ನಿತರಾಮನನ್ಯಶರಣಂ ರಕ್ಷಾನುಕಂಪಾನಿಧೇ .. 44/42..

ದೇಹಕ್ಷೋಭಕರೈರ್ವ್ರತೈರ್ಬಹುವಿಧೈರ್ಧ್ಯಾನೈಶ್ಚ ಹೋಮೈರ್ಜಪೈಃ
ಸಂತಾನೈರ್ಹಯಮೇಧಮುಖ್ಯಸುಮಖೈರ್ನಾನಾವಿಧೈಃ ಕರ್ಮಭಿಃ .
ಯತ್ಸಂಕಲ್ಪವಿಕಲ್ಪಜಾಲಮಲಿನಂ(ಮಿಲಿತಂ)ಪ್ರಾಪ್ತಂ ಪದಂ ತಸ್ಯ ತೇ
ದೂರಾದೇವ ನಿವರ್ತತೇ ಪರತರಂ ಮಾತಃ ಪದಂ ನಿರ್ಮಲಂ .. 45/43..

ಪಂಚಾಶನ್ನಿಜದೇಹಜಾಕ್ಷರಭವೈರ್ನಾನಾವಿಧೈರ್ಧಾತುಭಿಃ
ಬಹ್ವರ್ಥೈಃ ಪದವಾಕ್ಯಮಾನಜನಕೈರರ್ಥಾವಿನಾಭಾವಿತೈಃ .
ಸಾಭಿಪ್ರಾಯವದರ್ಥಕರ್ಮಫಲದೈಃ ಖ್ಯಾತೈರನಂತೈರಿದಂ
ವಿಶ್ವಂ ವ್ಯಾಪ್ಯ ಚಿದಾತ್ಮನಾ(ಽ)ಹಮಹಮಿತ್ಯುಜ್ಜೃಂಭಸೇ ಮಾತೃಕೇ .. 46/44..

ಶ್ರೀಚಕ್ರಂ ಶ್ರುತಿಮೂಲಕೋಶ ಇತಿ ತೇ ಸಂಸಾರಚಕ್ರಾತ್ಮಕಂ
ವಿಖ್ಯಾತಂ ತದಧಿಷ್ಠಿತಾಕ್ಷರ ಶಿವಜ್ಯೋತಿರ್ಮಯಂ ಸರ್ವತಃ .
ಏತನ್ಮಂತ್ರಮಯಾತ್ಮಿಕಾಭಿರರುಣಶ್ರೀಸುಂದರೀಭಿರ್ವೃತೇ(ತಂ)
ಮಧ್ಯೇ ಬೈಂದವಸಿಹ್ಮಪೀಠಲಲಿತೇ ತ್ವಂ ಬ್ರಹ್ಮವಿದ್ಯೇ ಶಿವೇ .. 47/45..

ಆತಾಮ್ರಾರ್ಕಸಹಸ್ರದೀಪ್ತಿಸುಷುಮಾಸೌಂದರ್ಯಸಾರೈರಲಂ
ಲೋಕಾ(ಕಾಲಾ)ತೀತಮಹೋದಯೈರುಪಚಿತೈಸ್ಸರ್ವೋಪಮಾಗೋಚರೈಃ .
ನಾನಾರತ್ನವಿಭೂಷಣೈರಮ(ಗ)ಣಿತೈರ್ಜಾಜ್ವಲ್ಯಮಾನಾಭಿತ-
ಸ್ತ್ವಂ (ತ್ವಂ)ಮಾತಸ್ತ್ರಿಪುರಾರಿಸುಂದರಿ ಕುರು ಸ್ವಾಂತೇ ನಿವಾಸಂ ಮಮ .. 48/46..

ಬಿಂದುಪ್ರಾಣವಿಸರ್ಗಜೀವಸಹಿತಂ ಬಿಂದುತ್ರಿಜೀವಾತ್ಮಕಂ
ಷಟ್ಕೂಟಾ ವಿನಿಪರ್ಯಯಾ ನಿಗದಿತಾ ತಾವತ್ತ್ರಿಬಾಲಾರ್ಬಲಾ .

ಏಭಿಸ್ಸಂಪುಟಿತಂ ಪ್ರಜಪ್ಯ ವಿಹರೇತ್ಪ್ರಾಸಾದಮಂತ್ರಂ ಪರಂ
ಗುಹ್ಯಾದ್ರುಹ್ಯತಮಂ ಸಯೋಗಜನಿತಂ ಸದ್ಭೋಗಮೋಕ್ಷಪ್ರದಂ .. 49/- ..

ಶಿಂಜನ್ನೂಪುರಪಾದಕಂಕಣಮಹಾಮುದ್ರಾಸುಲಾಕ್ಷಾರಸಾ-
ಲಂಕಾರಾಂಕಿಂತಮಂಘ್ರಿಪಂಕಜಯುಗಂ ಶ್ರೀಪಾದುಕಾಲಂಕೃಂತಂ .

ಉದ್ಭಾಸ್ವನ್ನಖಚಂದ್ರಖಂಡರುಚಿರಂ ರಾಜಜ್ಜಪಾಸನ್ನಿಭಂ
ಬ್ರಹ್ಮಾದಿತ್ರಿದಶಾ(ಶೈಃ) ಮುರಾರ್ಚಿತಮಿದಂ (ಸಮಾರ್ಚಿತಪದಂ) ಮೂರ್ಧ್ನಿ
ಸ್ಮರಾಮ್ಯಂಬಿಕೇ .. 50/46..

ಆರಕ್ತ(ಚ್)ಛವಿನಾತಿಮಾರ್ದವಯುಜಾ ನಿಃ(ನಿ)ಶ್ವಾಸಹಾರ್ಯೇಣಯ
ತ್ಕೌಶೇಯೇನ(ಯೈರ್ನ)ವಿ(ವ)ಚಿತ್ರರತ್ನಘಟಿತೈರ್ಮುಕ್ತಾಫಲೈರುಜ್ವಲೈಃ .
ಕೂಜತ್ಕಾಂಚನಕಿಂಕಿಣೀಭಿರಭಿತಸ್ಸನ್ನದ್ಧಕಾಂಚೀಗುಣೇ-
ರಾದೀಪ್ತಂ ಸುನಿತಂಬಬಿಂಬಮರುಣಂ ತೇ ಭಾವಯಾಮ್ಯಂಬಿಕೇ .. 51/47..

ಕಸ್ತೂರೀಘನಸಾರಕುಂಕುಮರಜೋಗಂಧೋತ್ಕಟೈಶ್ಚಂದನೈ-

ರಾದೀ(ಲಿ)ಪ್ತಂ ಮಣಿಮಾಲಯಾ ವಿರಚಿತ(ಸುರುಚಿರ)ಗ್ರೈವೇಯಹಾರಾದಿಭಿಃ .
ದೀಪ್ತಂ ದಿವ್ಯ (ದೀಪ್ಯದ್ದಿವ್ಯ)ವಿಭೂಷಣೈರ್ಜನನಿ ತೇ ಜ್ಯೋತಿರ್ವಿಭಾಸ್ವತ್ಕುಚ-

ವ್ಯಾಜಸ್ವರ್ಣಘಟದ್ವಯಂ ಹರಿಹರಬ್ರಹ್ಮಾದಿಪೀತಂ ಭಜೇ .. 52/48..

ಮುಕ್ತಾರತ್ನಸುವರ್ಣಕಾಂತಿಲಲಿತಾಸ್ತೇ ಬಾಹುವಲ್ಲೀರಹಂ
ಕೇಯೂರೋತ್ತಮಬಾಹುದಂಡವಲಯೈರ್ಹಸ್ತಾಂಗುಲೀಭೂಷಣೈಃ .
ಸಂವೃತ್ತಾಃ (ಸಂಪೃಕ್ತಾಃ) ಕಲಯಾಮಿ ಹೀರಮಣಿಮನ್ಮುಕ್ತಾಕಲಾಪೀಕೃತಂ
ಗ್ರೀವಾಪಟ್ಟವಿಭೂಷಣೇನ ಸುಭಗಂ ಕಂಠಂಚ ಕಂಬುಶ್ರಿಯಂ .. 53/49..

ಉದ್ಯತ್ಪೂರ್ಣಕಲಾನಿಧೀಶ(ಶ್ರಿ)ವದನಂ ಭಕ್ತಪ್ರಸನ್ನಂ ಸದಾ
ಸಂಫುಲ್ಲಾಂಬುಜಪತ್ರಕಾಂತಿಸುಷುಮಾಧಿಕ್ಕಾರದಕ್ಷೇಕ್ಷಣಂ .

ಸಾನಂದಂ ಕೃತಮಂದಹಾಸಮಸಕೃತ್ಪ್ರಾದುರ್ಭವತ್ಕೌತುಕಂ
ಕುಂದಾಕಾರಸುದಂತಪಂಕ್ತಿರುಚಿರಂ ಪೂರ್ಣಂ ಸ್ಮರಾಮ್ಯಂಬಿಕೇ .. 54/50..

ತಪ್ತಸ್ವರ್ಣಕೃತೋರುಕುಂಡಲಯುಗಂ ಮಾಣಿಕ್ಯಮುಕ್ತೋಲ್ಲಸ-

ದ್ಧೀರಾಬದ್ಧಮನನ್ಯತುಲ್ಯಮಪರಂ ಹೈಮಂಚ ಚಕ್ರದ್ವಯಂ .

ಶುಕ್ರಾಕಾರನಿಕಾರದಕ್ಷಮಮಲಂ ಮುಕ್ತಾಫಲಂ ಸುಂದರಂ
ಬಿಭ್ರತ್ಕರ್ಣಯುಗಂ ಭಜಾಮಿ ಲಲಿತಂ ನಾಸಾಗ್ರಭಾಗಂ ಶಿವೇ .. 55/51..

ಜಾತೀಚಂಪಕಕುಂದಕೇಸರ ಮಹಾಗಂಧೋತ್ಕಿರತ್ಕೇತಕೀ- (ಮಹಾಗಂಧೋತ್ಕರಂ
ಕೇತಕೀ)-
ನೀಪಾಶೋಕಶಿರೀಷಮುಖ್ಯಕುಸುಮಪ್ರೋತ್ತಂಸಿತಾ ಧೂಪಿತಾ(ತಾಃ) .
ಆನೀಲಾಂಜನನೀ(ಲೀ)ಲಮತ್ತಮಧುಪಶ್ರೇಣೀ ಚ ವೇಣೀ ತವ
ಶ್ರೀಮಾತಶ್ಶ್ರಯತಾಂ ಮದೀಯಹೃದಯಾಂಭೋಜೇ ಸರೋಜಾಲಯೇ .. 56/52..

ಲೇಖಾಲಭ್ಯವಿಚಿತ್ರರತ್ನಘಟಿತಂ ಹೈಮಂ ಕಿರೀಟೋತ್ತಮಂ
ಮುಕ್ತಾಕಾಂಚನಕಿಂಕಿಣೀಗಣಮಹಾಹೀರಪ್ರಬಂಧೋಜ್ವಲಂ .

ಚಂಚಚ್ಚಂದ್ರಕಲಾಕಲಾಪಲಲಿತಂ ದೇವದ್ರುಪುಷ್ಪಾರ್ಚಿತಂ
ಮಾಲ್ಯೈರೇವವಿಲಂಬಿತಂ ಸುಶಿಖರಂ ವಿಭ್ರಚ್ಛಿರಸ್ತೇ ಭಜೇ .. 57/53..

ಪ್ರೋಕ್ಷಿಪ್ತೋಚ್ಚಸುವರ್ಣದಂಡಲಲಿತಂ ಪೂರ್ಣೇಂದುಬಿಂಬಾಕೃತಿಂ
ಚಕ್ರಂ (ಛತ್ರಂ)ಮೌಕ್ತಿಕರತ್ನಚಕ್ರಕಲಿತಂ ಕ್ಷೌಮಾಂಶುಕೋತ್ತಂಸಿತಂ .

ಮುಕ್ತಾಜಾಲವಿಲಂಬಿತಂ ಸಕಲಶಂ ನಾನಾಪ್ರಸೂನಾರ್ಚಿತಂ
ಚಂದ್ರೋಡ್ಡಾಮರಚಾಮರಾಲಿ ದಧತೀ(ತೀಃ) ಶ್ರೀದೇವಿ ತೇ ಸ್ವಸ್ತ್ರಿಯಃ .. 58/54..
ವಿದ್ಯಾಮಂತ್ರರಹಸ್ಯವಿನ್ಮುನಿಗಣೈಃ ಕೢರ್ಪ್ತೋಪಚಾರಾರ್ಚನಾಂ
ದೇವಾದಿಸ್ತುತಿಗೀಯಮಾನಚರಿತಾಂ ವೇದಾಂದತತ್ವಾತ್ಮಿಕಾಂ .

ಸರ್ವಾಸ್ತಾಶ್ಚ ತುರೀಯತಾಮುಪಗತಾಸ್ತ್ವದ್ರಶ್ಮಿದೇವ್ಯಃ ಪರಾ

ದುರ್ವಾಸಸಾವಿರಚಿತಂ ಶ್ರೀಶಕ್ತಿಮಹಿಮ್ನ ಅಥವಾ
ತ್ರಿಪುರಾಂಬಿಕಾಮಹಿಮ್ನಸ್ತೋತ್ರಂ

ಸ್ತನ್ನಿತ್ಯಂ (ಸ್ತ್ವಾಂ ನಿತ್ಯಂ)ಸಮುಪಾಸತೇ ಸ್ವವಿಭವೈಶ್ಶ್ರೀಚಕ್ರನಾಥೇ ಶಿವೇ .. 59/55..

ಶೃಂಗಾರಾದಿರಸಾಲಯಂ ತ್ರಿಭುವನಂ(ನೀ)ಮಾಲ್ಯೈರನೇಕೈರ್ವೃತಂ
ಸರ್ವಾಂಗೀಣಸದಂಗರಾಗಸುರಭಿ ಶ್ರೀಮದ್ವಪುರ್ಧೂಪಿತಂ .

ತಾಂಬೂಲಾರುಣಪಲ್ಲವಾಧರಯುತಂ ರಮ್ಯಂ ತ್ರಿಪುಷ್ಟುಂ ವಹ-

ತ್ಫಾಲಂ ನಂದನಚಂದನೇನ ಸುರಭಿ ಧ್ಯಾಯಾಮಿ ತೇ ಮಂಗಲಂ .. 60/56..

ಏವಂಯಸ್ಸ್ಮರತಿ ಪ್ರಬುದ್ಧಸುಮತಿಶ್ಶ್ರೀಮತ್ಸ್ವರೂಪಂ ಪರಂ
ವೃದ್ಧೋ(ಽ)ಪ್ಯಾಶು ಯುವಾಭವತ್ಯನುಪಮಸ್ತ್ರೀಣಾಮನಂಗಾಯತೇ .

ಸ್ಪಷ್ಟೈ(ಸೋಽಷ್ಟೈ)ಶ್ವರ್ಯತಿರಸ್ಕೃತಾಖಿಲಸುರಶ್ರೀಜೃಂಭಿತಾತ್ಮಾಲಯಃ
ಪೃಥ್ವೀಪಾಲಕಿರೀಟಕೋಟಿವಲಿಭಿರ್ನೀರಾಜಿತಾಂಘ್ರಿರ್ಭವೇತ್ .. 61/57..

ಅಥ ತವ ಧನುಃ ಪುಂಟ್ರೇಕ್ಷುಕೃತ್ಪ್ರಸಿದ್ಧಮಣಿದ್ಯುತಿ
(ಅಥ ತವ ಧನುಃ ಪುಷ್ಪೇಷುತ್ವ ಪ್ರಸಿದ್ಧಮಣಿದ್ಯುತಿ)
ತ್ರಿಭುವನಬಧೂಮೋಹಜ್ಯೋತ್ಸ್ನಾಕಲಾನಿಧಿಮಂಡಲಂ .

ಅಖಿಲಜನನಿ ಸ್ಮಾರಂಸ್ಮಾರಂ ಗತಸ್ಮರತಾಂಜನ-

ಸ್ತ್ರಿಭುವನವಧೂಮೋಹಾಂಬೋಧೇಃ ಪ್ರಪೂರ್ಣವಿಧುರ್ಭವೇತ್ .. 62/58..

(ಸ್ತ್ರಿಭುವನವಧೂಮೋಹೇ ಬಭ್ರೇ ಪ್ರಪೂರ್ಣವಿಧುರ್ಭವೇತ್) .. 62/58..

ಪ್ರಸೂನಶರಪಂಚಕ(ಚಂಪಕ)ಪ್ರಕಟಗುಂಫನಾಗುಂಫಿತಂ
ತ್ರಿಲೋಕಮವಲೋಕಯತ್ಯಮಲಚೇತಸಾಂ ಚಂಚಲಂ .

ಅಶೇಷರಮಣೀಜನಸ್ಮರವಿಜೃಂಭಣಂಯಸ್ಸದಾ
ಪಟುರ್ಭವತಿ ತೇ ಶಿವೇ ತ್ರಿಜಗದಂಗನಾಕ್ಷೋಭಣೇ .. 63/59..

ಪಾಶಂ ಪ್ರಪೂರಿತಮಹಾಸುಮತಿಪ್ರಕಾಶಂ
ಯೋ ವಾ ತವ ತ್ರಿಪುರಸುಂದರಿ ಸುಂದರೀಣಾಂ .

ಆಕರ್ಷಣೇಽಖಿಲವಶೀಕರಣೇ ಪ್ರವೀಣ-

ಶ್ಚಿತ್ತೇವಸನ್ ಸ ಭುವನತ್ವಯವಶ್ಯಕೃತ್ಸ್ಯಾತ್ .. 64/60..

ಯಸ್ಸ್ವಾಂತೇ ಕಲಯತಿ ಕೋವಿದಸ್ತ್ರಿಲೋಕೀ-
ಸ್ತಂಭಾರಂಭಣವೇಕ್ಷಣಕೃತ್ಯು(ಮತ್ಯು)ದಾರವೀರ್ಯಂ .

ಮಾತಸ್ತೇ ವಿಜಯತಾಂ ಕುಶಂ ಸಯೋಷಾ (ಸಯೋಷಾಂ)
ದೇವಾಸ್ತಂ ಭಜತಿ (ದೇವಾಂ ಸ್ತಂಭಯತಿ)ಚ ಭೂಭುಜೋಽತ್ರ ಸೈನ್ಯಂ .. 65/61..

ಪಾಶಧ್ಯಾನವಶಾದ್ಭವೇದ್ಭವಮಹಾಮೋಹಾಂಭಸೋಜ್ಜೃಂಭಣಂ
ಪ್ರಖ್ಯಾತಪ್ರವ್ಯವೇಷು ಚಿಂತನವಶಾತ್ತತ್ತಚ್ಛರವ್ಯಂ ಸುಧೀಃ .
ಚಾಪಧ್ಯಾನವಶಾತ್ಸಮಸ್ತಜಗತಾಂ ಮೃತ್ಯೋರ್ವಶತ್ವಂ ಮಹಾ-
ದುರ್ಗಸ್ತಂಭಮಹಾಂಕುಶಸ್ಯ ಮನನಾನ್ಮಾಯಾಮಮೇಯಾಂ ತರೇತ್ .. 66/- ..

ದುರ್ವಾಸಸಾವಿರಚಿತಂ ಶ್ರೀಶಕ್ತಿಮಹಿಮ್ನ ಅಥವಾ
ತ್ರಿಪುರಾಂಬಿಕಾಮಹಿಮ್ನಸ್ತೋತ್ರಂ

(ಪಾಶಧ್ಯಾನವಶಾತ್ಸಮಸ್ತವಶತಾ ಮೃತ್ಯೋರ್ವಶತ್ವಂ ಮಹಾ-
ದುರ್ಗಸ್ತಂಭಮಹಾಂಕುಶಸ್ಯ ಮನಸಾ ಮಾಯಾಮಮೇಯಾಂ ತರೇತ್ .

ಪಾಶಾಧ್ಯಾನವಶಾದ್ಭವೇದ್ಭವಮಹಾಮೋಹಾಂಭಸೋ ಜೃಂಭಣಂ
ಪ್ರಖ್ಯಾತಪ್ರಸವೇಷುಚಿಂತನವಶಾತ್ತತ್ತಚ್ಛರವ್ಯಂ ಸುಧೀಃ) .. -/62..
ನ್ಯಾಸಂ ಕೃತ್ವಾ ಗಣೇಶಂ ಗ್ರಹಗಣಮಹಾಯೋಗಿನೀರಾಶಿಪೀಠೈಃ
ಪಂಚಾಶನ್ಮಾತೃಕಾರ್ಣ(ರ್ಣೈಃ)ಸಹಿತಬಹುಕಲೈರಷ್ಟವಾಗ್ದೇವತಾಭಿಃ .
ಸಶ್ರೀ(ಸ ಸ್ತ್ರೀ) ಕಂಠಾದಿಯುಗ್ಮೈರ್ನಿಜವಿಮಲತನೌ ಕೇಶವಾದ್ಯೈಶ್ಚ ತತ್ವೈ-
ಷಟ್ತ್ರಿಂಶಕ್ತ(ದ್ಭಿರ್ಧರಾದ್ಯೈ)ಮಾದ್ಯೈರ್ಭಗವತಿ ಭವತೀಂ ಯಸ್ಸ್ಮರೇತ್ಸ ತ್ವಮೇವ ..

67/63..

ಭಗವತಿ ತವ ಪಾದಪದ್ಮಾತಿಸದ್ಮಾವಿಕ ಶ್ರೀ
ಸ್ತ್ರಿಜಗತಿ ಪರಿಹೃತ್ಯ ಭದ್ರಾಯ ನಿದ್ರಾದಿಷು .

ಅಲಿ ಇತಿ ಕಲನಾದಸಂಗೀತಭಂಗೀಕೃತೇ
ಪರಿಮಲಮಿಹ ಕಿಂತು ವಂದೇತಿ ಸಂದೇಹಿತಃ .. 68/- ..
ಸುರಪತಿಪುರಲಕ್ಷ್ಮೀಜೃಂಭಣಾತೀತಲಕ್ಷ್ಮೀಃ
ಪ್ರಭವತಿ ನಿಜಗೇಹೇ ಯಸ್ಯ ದೇವತ್ವಮಾರ್ಯೇ .

ವಿಧೃತಬಹುಕಲಾನಾಂ ಪಾತ್ರಭೂತಸ್ಯ ತಸ್ಯ
ತ್ರಿಭುವನವಿದಿತಾ ಸಾ ಜೃಂಭಿತಾ ಕೀರ್ತಿರಚ್ಛಾ .. 69/64..
ಮಾತಸ್ತ್ವಂ ಭೂರ್ಭುವಸ್ವರ್ಮಹಿತತಮತನುಸ್ತ್ವಂತರಿಕ್ಷಂ ನ ಸೂರ್ಯೋ
(ಮಾತಸ್ತ್ವಂ ಭೂರ್ಭುವಃಸ್ವರ್ಮಹಿತತಮತನುಂ ತ್ವಂತರಿಕ್ಷೇಂದುಸೂರ್ಯೈ-)
ರಾಜ್ಞೀ(ಜ್ಞಾ) ಶುಕ್ರೇಂದ್ರವಹ್ನೀಂದುಭಿರಪಿ ನಿಗಮಬ್ರಹ್ಮಭಿಃ ಪ್ರೋತಶಕ್ತಿಃ (ಕ್ತಿಂ) .
ಪ್ರಾಣಾಪಾನಾದಿಯುಕ್ತೈಃ (ಗ್ಮೈ) ಕಲಯತಿ ಸಕಲಂ ಮಾನಸಂ(ಸೇ)ಧ್ಯಾನಯೋಗಾ-
ದ್ಯೇಷಾಂ ತೇಷಾಂ ಸಪರ್ಯಾ ಭವತಿ ಸುರಕೃತಾ ಬ್ರಹ್ಮತಾ (ಬ್ರಹ್ಮ ತೇ)ಯೋಗ್ಯತಾ
(ಜಾನತೇ)ಚ .. 70/65..

ಕ್ವ ಮೇ ಬುದ್ಧಿರ್ವಾಚಃ ಪರಮವಿದುಷೋ ಮಂದಸರಣಿಃ
ಕ್ವ ತೇ ಮಾತರ್ಬ್ರಹ್ಮಪ್ರಮುಖವಿಬುಧಸ್ವಾಂತವಚಸಾಂ .

(ಕ್ವ ತೇ ಮಾತರ್ಬ್ರಹ್ಮಪ್ರಮುಖವಿಬುಧಾಃ ಸ್ವಾಂತವಚಸಃ .)
ಅಭೂಮಾ ವಿಷ್ಫೂರ್ತಿಃ ಪರತರಮಹಿಮ್ನಸ್ತವ ನುತೌ
ಪ್ರಸೀದ ಕ್ಷಂತವ್ಯಂ ಬಹುಲತರಚಾಪಲ್ಯಮಪಿಮೇ .. 71/66..

ಪ್ರಸೀದ ಪರದೇವತೇ ಮಮ ಹೃದಿ ಪ್ರಭೂತಂ ಭಯಂ
ನಿವಾರಯ ದರಿದ್ರತಾಂ ದಲಯ ದೇಹಿ ಸರ್ವಜ್ಞತಾಂ .

ವಿಧೇಹಿ ಕರುಣಾನಿಧೇ ಶಿರಸಿ ಪಾದಯುಗ್ಮಂ ಸ್ವಕಂ

ದುರ್ವಾಸಸಾವಿರಚಿತಂ ಶ್ರೀಶಕ್ತಿಮಹಿಮ್ನ ಅಥವಾ
ತ್ರಿಪುರಾಂಬಿಕಾಮಹಿಮ್ನಸ್ತೋತ್ರಂ

ವಿದಾರಯ ಜರಾಮೃತಿಂ(ತೀ) ತ್ರಿಪುರಸುಂದರಿ ಶ್ರೀಶಿವೇ .. 72/67..

(ಫಲಂ) -
ಇತಿ ತ್ರಿಪುರಸುಂದರೀಸ್ತುತಿಮಿಮಾಂ ಪಠೇದ್ಯಸ್ಸುಧೀಃ
ಸ ಸರ್ವದುರಿತಾಟವೀಪಟಲಚಂಡದಾವಾನಲಃ .
ಲಭೇನ್ಮನಸಿ ವಾಂಛಿತಂ ಪ್ರಚುರಸಿದ್ಧಿರಿದ್ಧಿರ್ಭವೇ-
ದನೇಕವಿಧಸಂಪದಾಂ ಪದಮನನ್ಯತುಲ್ಯೋ ಭವೇತ್ .. 73/68..

ಸಂಗೀತಂ ಸರಸಂ ಕವಿತ್ವಸರಣಿಂ ಆಮ್ನಾಯವಾಕ್ಯಸ್ಮೃತೀ- (ಚಾಪ್ರಾಣವಾಚಾ
ಶ್ರುತಿ-)
ವ್ಯಾಖ್ಯಾನಂ ಹೃದಿ ತಾವಕೀನಚರಣದ್ವಂದ್ವಂಚ ಸರ್ವಜ್ಞತಾಂ (ಸರ್ವಜ್ಞಾಂ) .
ಶ್ರದ್ಧಾಂ (ಶ್ರೇಷ್ಠೇ) ಕರ್ಮಣಿ ಕಾಲಿಕೇ ತವ ಬಲಂ ಶ್ರೀಜೃಂಭಣಂ ಮಂದಿರೇ
ಸೌಂದರ್ಯಂ ವಪುಷಿ ಪ್ರಕಾಶಮತುಲಂ ಅಂಬೇಶ್ವರಿ (ಪ್ರಾಪ್ನೋತಿ) ಶ್ರೀಶಿವೇ ..

74/69..

ಪೃಥ್ವೀಪಾಲಪ್ರಕಟಮಕುಟಸ್ರಗ್ರಜೋರಂಚಿತಾಂಘ್ರಿಃ
ವಿದ್ವತ್ಪೂಜಾನತಿಮತಿಸಮಾರಾಧಿತೋ ಬಾಧಿತಾರಿಃ .
ವಿದ್ಯಾಸ್ಸರ್ವಾಃ ಕಲಯತಿ ಹೃದಾ ಭಾಸಯಂತಿ ಪ್ರಭಾಭಿಃ
ಲೋಕಾಸ್ಸರ್ವೇ ನವನವಪದೈರಿಂದುಬಿಂಬಪ್ರಕಾಶೈಃ .. 75/70..
ಭೂಷ್ಯಂ ವೈದುಷ್ಯಮುದ್ಯದ್ದಿನಕರಕಿರಣಾಕಾರಮಾಕಾರ(ಕೌಮಾರ) ತೇಜಾಃ
ಸುಜ್ಞಾನಂ ಭೂರಿಮಾನಂ ದಿನಕರಲಲಿತಂ ದುರ್ಗಮಂಯೋಗಮಾರ್ಗಂ .

ಆಯುಷ್ಪಂಚಾಷ್ಟಸಿದ್ಧಿಂ ಹರಗಿರಿವಿಶದಾಂ ಕೀರ್ತಿಮಭ್ಯೇತ್ಯಭೂಮೌ
ದೇಹಾಂತೇ ಬ್ರಹ್ಮಪಾರಂ ಪರಮಶಿವಚಿದಾಕಾರಮಭ್ಯೇತಿ ವಿದ್ವಾನ್ .. 76/71..

ಉಚ್ಚೇಷು ನೀಚೇಷ್ವಪಿ ದರ್ಶನೇಷು ಪ್ರಕಾಶತೇ ದೇವಿ ತಬ ಸ್ವರೂಪಂ .

ಸಮುಜ್ವಲಂತ್ಯೇವ ಹಿಯಜ್ಞವಾಟೇ ಚಂಡಾಲವೇಶ್ಮನ್ಯಪಿ ಜಾತವೇದಾಃ .. 77/72..
..ಇತಿ ಶಿವರಹಸ್ಯಾಂತರ್ಗತೇ ಭವಾಖ್ಯೇ ದುರ್ವಾಸಸಾವಿರಚಿತಂ
ತ್ರಿಪುರಾಂಬಿಕಾಮಹಿಮ್ನಸ್ತೋತ್ರಂ ಸಂಪೂರ್ಣಂ ..

ಶ್ರೀಶಕ್ತಿಮಹಿಮ್ನಸ್ತೋತ್ರಂ ..

ದೇವೀಮಹಿಮ್ನಸ್ತುತಿಃ
ತ್ರಿಪುರಾಂಬಿಕಾಮಹಿಮ್ನಸ್ತವಃ
- .. ಶ್ರೀಶಿವರಹಸ್ಯಂ .ಭವಾಖ್ಯಃ ದ್ವಿತೀಯಾಂಶಃ .ಅಧ್ಯಾಯಃ 29..
- .. shrIshivarahasyam . bhavAkhyaH dvitIyAMshaH . adhyAyaH 29..

Notes:

Shloka-numbering and number of shloka-s have

been found to differ amongst the two referenced

ದುರ್ವಾಸಸಾವಿರಚಿತಂ ಶ್ರೀಶಕ್ತಿಮಹಿಮ್ನ ಅಥವಾ
ತ್ರಿಪುರಾಂಬಿಕಾಮಹಿಮ್ನಸ್ತೋತ್ರಂ

source texts, and have been integrated on this page.

